
Ngāue Fakafaifekau Tokoní: Ko ha Fakahinohino 
ma‘á e Kau Pīsopé

ʻOku ʻomi ʻe he fakamatalá ni hano toe vakaiʻi nounou ʻo e polokalamá pea mo hoʻo ngaahi fatongia ko e pīsopé.

Kau Faifekau Ngāue Tokoní
ʻE lava ke hoko e ngaahi talēniti, pōtoʻi ngāue, mo e ngaahi 
meʻa- foaki ʻo ha kakai tangata mo fafine moʻui taau ke lelei 
ange kia nautolu ke nau ʻalu ʻo ngāue fakafaifekau tokoni. 
ʻOku fakaʻatā kinautolu ʻe he polokalama ngāue fakafaifekau 
tokoní ke nau fakaʻaongaʻi honau ngaahi talēnití mo e meʻa 
ʻoku nau malavá ke ngāue maʻá e ʻEikí ʻi ha ngaahi founga 
ʻaonga.  ʻE lava foki ke kau ʻi he kau faifekau ngāue tokoní ʻa 
kinautolu ʻoku foki vave mai ki ʻapi mei he ngaahi misiona 
malangá.  ‘Oku kei tatau pē ʻa e ngaahi tuʻunga moʻui tāú ki 
he kau faifekau kotoa pē.

‘Oku ʻikai fiemaʻu ʻa kinautolu ʻoku fakaʻatā mei he ngāue 
fakafaifekau malangá ki he ngāue fakafaifekau tokoní. ‘Oku 
ʻikai totonu ke ongoʻi haʻisia ha taha ke ngāue. Ko e ngāue 
fakafaifekau tokoní ko ha fili ia kiate kinautolu ʻoku nau fie ngāue maʻá e ʻEikí ʻi he founga ko ʻení.

Ko Hoʻo Ngaahi Fatongiá
ʻOku ʻi ai haʻo tefitoʻi fatongia ʻe tolu:

● Kumi ʻa kinautolu ʻe malava ʻo ngāue fakafaifekau malangá pe ngāue fakafaifekau tokoní.
● ʻI he tokoni ʻa e taki faifekau ngāue tokoní, fakatupulaki ha aʻusia fakafaifekau makehe maʻá e kau teu ngāue 

fakafaifekau tokoní ʻi he hili e maʻu honau uiuiʻí.
● Poupouʻi ʻa e kau faifekaú ʻi he lolotonga ʻo ʻenau ngāué.

Founga ke Poupou Aí
1. Fakahoko ki he kāingalotú ʻa e faingamālie ke hoko ai ko ha kau faifekau ngāue tokoní.  Fai ‘eni ʻi he ngaahi 

fakatahaʻanga ʻa e uōtí mo e ngaahi fealeaʻaki mo e ngaahi fāmilí.

2. Teuteu ʻa e toʻu kei talavoú, ʻi he vave taha ʻe lavá, ke mahino ʻoku fakatou tali tatau pē ʻe he ʻEikí ʻa e ngāue fakafaifekau 
malangá mo e ngāue fakafaifekau tokoní. 

3. Talanoa mo e palesiteni fakasiteikí ki ha niʻihi te nau lava ʻo hoko ko ha kau faifekau ngāue tokoní. 

Ngaahi Fehuʻi?
● Fetu‘utaki ki hoʻo taki ngāue fakafaifekau tokoní. 
● ʻAlu ki he ChurchofJesusChrist.org/service- missionary.
● Telefoni ki he ʻŌfisi Misiona Ngāue Tokoní ʻi Sōleki Siti ʻi he 1- 801- 240- 4914 pe ʻīmeili ki he 

support- servicemission@ChurchofJesusChrist.org.

